ՀԻՄՆԱՎՈՐՈՒՄ
«Հողամաս ամրացնելու մասին» Հայաստանի Հանրապետության կառավարության որոշման ընդունման անհրաժեշտության մասին
[bookmark: _Hlk199265865]ՀՀ գլխավոր դատախազության թիվ 05.1/05.2/11604-2025 գրությամբ ներկայացված տեղեկատվության համաձայն՝ 2025 ապրիլի 25-ին «Հայաստանի ԴՕՍԱԱՖ» ՀՀՀԿ կենտրոնական խորհրդի թիվ  17 որոշմամբ համաձայնություն է տրվել թվով 11 անշարժ գույքերը վերադարձնելու Հայաստանի Հանրապետությանը: Նշված գույքերի ցանկում ներառված է նաև «մարզ Արարատ, ք. Մասիս, Ռանչպար խճուղի թիվ 5, գ. Սայաթ-Նովա, Մասիսի ԱԴ հողամաս» հասցեում գտնվող (վկայական թիվ 2407889՝ անհատույց օգտագործման) անշարժ գույքը: 
[bookmark: _Hlk200379817]Հաշվի առնելով այն հանգամանքը, որ ՀՀ կառավարության 2005 թվականի նոյեմբերի 15-ի «Հայաստանի Հանրապետության Արարատի մարզի Սայաթ-Նովայի գյուղական համայնքի վարչական սահմաններում գտնվող` պետական սեփականություն հանդիսացող հողամասերն անհատույց սեփականության իրավունքով համայնքին փոխանցելու մասին» թիվ 2340-Ն որոշման թիվ 5 հավելվածով հաստատված ցանկով նշված 1.92 հա մակերեսով հատուկ նշանակության հողը (այսուհետ՝ Հողամաս)  հանդիսանում է համայնքին չփոխանցված  պետական սեփականություն հանդիսացող հող, որի նկատմամբ Հայաստանի Հանրապետության սեփականության իրավունքի գրանցում դեռ չի իրականացվել, հետևաբար քննարկվել է Հողամասը ՀՀ պաշտպանության նախարարությանն (այսուհետ՝ Նախարարություն) ամրացնելու  հարցը:
Համաձայն ՀՀ Կադաստրի կոմիտեի ՍԹ/11901-2025 գրության Հողամասի նկատմամբ առկա են եղել գրանցված սահմանափակումներ՝ ՀՀ քննչական կոմիտեի Երևան քաղաքի քննչական վարչության ծանր հանցագործությունների քննության բաժնի ՀԿԳ քննիչի 2024 թվականի մայիսի 24-ի «Իրեղեն ապացույց ճանաչելու մասին» և ՀՀ պետական եկամուտների կոմիտեի իրավաբանական վարչության հարկադիր գանձման և պարտավորությունների կատարման ապահովման բաժնի գլխավոր մասնագետի 2025 թվականի մարտի 20-ի «Հարկ վճարողի արգելանքի ենթակա այլ գույքի վրա արգելանք դնելու մասին» N 150338/2 որոշումների հիման վրա։
ՀՀ գլխավոր դատախազությունը թիվ 05.1//25642-2025 գրությամբ տեղեկացրել է, որ կիրառվող գործարք կատարելու արգելքը հանված է։
Հաշվի առնելով, որ Հողամասը հանդիսանում է հատուկ նշանակության և առավել անհրաժեշտ է Նախարարության կարիքների համար օգտագործելը, ՀՀ ՏԿԵՆ պետական գույքի կառավարման կոմիտեն մշակել է «Հողամաս ամրացնելու մասին» ՀՀ կառավարության որոշման նախագիծը, որով առաջարկվում է Հողամասը ամրացնել Նախարարությանը։
Հողամասը Նախարարությանն ամրացնելուց հետո՝ դրա շահագործման արդյունքում հնարավոր ծախսերն իրականացվելու են Պաշտպանության նախարարությանը պետական բյուջեով հատկացված տարեկան ընդհանուր միջոցների հաշվին:
«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը բխում է Կառավարության 2021-2026թթ. ծրագրի 6.7 կետով սահմանված Պետական գույքի արդյունավետ կառավարման դրույթներից։  

